
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বলিদান।
১৯





খড়গ তুমি হও হে ‘বিবেক’!

যূপকাষ্ঠ হও ‘নিষ্ঠা’ সখি,—

কষ্ট কিছু না হ’বে তোমার।

‘প্রাণ’ ভাই! অবিরাম কর ‘দুর্গা’-নাম;

খড়গধর হ’ব ‘আমি’ নিজে,—

স্বহস্তে করিব বলি-দান।

দিব মা’কে উত্তপ্ত রুধির,

হৃদয়ের পাত্রে ধরি’

জ্ঞান-বহ্নি জ্বালিব স্ব-বলে;

আশা-ঘৃতে দিব রে আহুতি।–

রাঁধিব স্ব-করে শেষে ভোগ,

দিব গো তোমারে তা’ জননি!

ভুঞ্জিব প্রসাদ শেষে মা তোমার! বড় সাধ,—

ভুলিতে মা, ভোগের যাতনা ভব-ধামে;–

পূরিবে না সাধ কি মা শিবে?

